
Ed. 53. Nefndarálit
í málinu: Frumvarp til laga um meðferð skóga og kjarrs, og friðun á lyngi o. fl.

Vér, sem háttvirt e. d. alþingis heflr kosið i nefnd til athugunar á máli 
þessu, höfum rætt málið á nokkrum fundum og borið oss saman við skógræktar- 
stjórann um það. Alit vort er á þessa leið:



Lögin frá 13. april 1894 um samþyktir til að friða skóg og mel og lög 
15. febr. 1895 til að gera samþ. um hindrun sandfoks og um sandgræðslu hafa 
reynst þýðingarlítii sökum þess, hve lítið þau hafa verið notuð.

Heimildin, sem nefnd lög veita til að gera samþ., hefir að eins verið not- 
uð í tveim sýslum. Önnur samþyktin er fyrir Rangárvallasýslu um friðun á 
skógi og mel, um hindrun sandfoks og um sandgræðslu, staðfest 15. júlí 1899; 
hin er um verndun og notkun skóga i Vestur-Barðastrandarsýslu, staðfest 24. maí 
1902. Samþyktin fyrir Rangárvallasýslu bannar að höggva skóg og rífa lyng og 
mel, nema fvlgt sé ákveðnum skilyrðum. í samþyktinni fyrir Vestur-Barða- 
strandarsýslu er bannað að höggva nokkurn skóg, án þess skóggæzlumenn, út- 
nefndir af sýslunefnd, segi fyrir um skógarhöggið. Þar eru og settar reglur fyrir 
því, hvernig haga skuli skógarhögginu, og hreppstjórum falin umsjón með þvi, 
að samþyktinni sé hlýtt.

Með þessum samþyktum er það viðurkent í framkvæmd, að heimildar- 
lögin frá 1894 og 1895 hafi verið nauðsynleg fyrir þau svæði landsins, sem sam- 
þyktirnar ná yfir.

Nefndin er nú í engum vafa um það, að þörfin á friðun skóga hafi verið 
brýn á mörgum stöðum öðrum á landinu, þótt ekki hafi samþyktir verið gerðar 
fyrir fleiri héruð. Hún verður þvi að líta svo á, sem nauðsyn sé á lögum um 
friðun skóga, er gildi fyrir alt landið. Á þann hátt telur hún vafalaust, að kom- 
ið verði i veg íyrir uppblástur og eyðileggingu lands, sem stafar af óhyggilegu 
skógarhöggi og hrís- og lyngrifi.

Frumvarp stjórnarinnar, er hér ræðir um, er þvi komið fram af fullri 
nauðsyn, og þegar skógræktarstjóri og skógarverðir eru nú skipaðir samk>. lög- 
unum 22. nóv. 1907, þá má telja nauðsynlegan undirbúning fenginn, til þess að 
framfylgja ákvæðum friðunarlaga.

Af ástæðum þeim, sem nú eru teknar fram, telur nefndin stjórnarfrum- 
varpið nauðsynlega réttarbót framkomna á hentugum tima.

Nefndin hefir komið sér saman um að leggja til, að nokkrar breytíngar 
verði gerðar á 1. gr., 5. gr. og 7. gr. frumvarpsins; og með þeim breytingum 
leyfir nefndin sér að ráða háttv. e. d. til aö samþykkja frumvarpiö.

Breytingartillögur nefndarinnar eru þessar.
1. BreytingartilL við fyrstu grein. 1. gr. orðist þannig:

I skógum og kjarri má ekki höggva tré eða hrís öðru vísi en svo, 
að höggvið sé innan úr eða að eins grisjaður skógurinn eða kjarrið. Ekkert 
svæði má berhöggva. Birkirunnum og birkirótum má ekki kippa upp Ekki 
má heldur rífa fjalldrapa, víði, beitilyng, sortulyng, krækiberjalyng, bláberja- 
lyng né mel. Mosa má og ekki rifa nema á skóg og kjarrlausu mýrlendi.

2. Breytingartill. við 5. gr. í stað orðanna »gegn endurgjaldi« o. s. frv. til 
niðurlagsins á greininni komi: og skal svæðið girt. Á þessum svæðum má 
ekkert höggva nema eftir ráðstöfun skógræktarstjóra eða skógarvaröa.

Krefjist eigandi eða nothafi endurgjalds fyrir afnotamissi landsins, má 
greiöa honum þaö eftir mati óvilhallra manna.

3. Breytingartill. við 7. gr.
7. gr. orðist þannig:
Eigendur og notendur jarða, þar sem skógur er eða kjarr, skulu kosta 

kapps um, að beita skóg og kjarrlendi sem minst, einkum þegar snjór ligg-



ur á jörð og að vorinu. Á Vestfjörðum og á norður og austurlandi skal þess 
þvi gætt eftir megni, að ekki sé sauðfé beitt á slikt land á tímabilinu frá 1. 
nóvember til 1. júní, en á suður og vesturlandi, að undanskildum Vestfjörðum, 
sé hins sama gætt á tímabilinu frá 1. jan. til 1. júni. Varast skal á öllum 
timum árs að beita geitfé á skóg og kjarrlendi.

Alþingi 25. febrúar 1909.
J. Havsteen Jósef Bjömsson

Kristinn Danielsson.


